
Tungkulin sa Pagpapatunay
Sa pangkalahatan, tungkulin mong patunayan ang mga impormasyon sa iyong apela. Nangangahulugan ito
na dapat kang magbigay ng sapat na patunay upang patunayan sa lupon na tama ang iyong paninindigan.

Nalalapat ito kung pipilin mo ang pasalitang pagdinig o hayaang pagpasyahan ang iyong kaso batay lang sa
nakasulat na tala.

Pagsusumite ng Dokumento

Bilang hiwalay na tanggapan, walang access ang Office of Tax Appeals (OTA) sa anumang impormasyon
o dokumentong nakaraan mong isinumite sa ahensya sa buwis. Ang tatanggapin lang ng OTA ay ang mga
dokumentong isusumite mo o ng ahensya sa buwis na para sa apelang ito. Samakatuwid, dapat mong
isumite o ng ahensya sa buwis sa OTA ang anumang dokumentong sa tingin mo ay kinakailangan upang
masuportahan ang iyong kaso. Ang mga dokumentong hindi maisusumite ay hindi isasaalang-alang sa
iyong apela.

Kung kailangan mo ng mga kopya ng mga dokumentong nakaraan mong ibinigay sa o natanggap mula
sa ahensya sa buwis, dapat kang makipag-ugnayan nang direkta sa ahensya sa buwis. Hinihikayat ng
OTA ang mga impormal na kahilingan at pakikipagtulungan sa pagitan mo at ng mga ahensya sa buwis sa
pagpapalitan ng impormasyon.

Paghahanda at Pagsusumite ng Katunayan

Kapag ihinahanda ang iyong mga dokumento (mga exhibit o katunayan, kasama ang mga nakasulat na
pahayag ng saksi), lagyan ang mga ito ng mga label na numero (hal., Ex. 1, Ex. 2). Lalagyan ng ahensya
sa buwis ang mga exhibit nito ng mga label na titik (hal., Ex. A, Ex. B). Magsama ng talaan sa pabalat at
nauukol na numero sa bawat exhibit.

Ibabahagi sa iyo at sa ahensya sa buwis ang lahat ng katunayang isasaalang-alang ng OLA sa iyong apela.
Magbigay din sa ahensya sa buwis ng mga kopya ng lahat ng dokumentong isusumite sa OTA. Pagkatapos
ihain ang iyong apela, papadalhan ka ng ahensya sa buwis ng mga kopya ng mga dokumentong isusumite
nito sa OTA, at papadalhan ka ng OTA ng mga kopya ng kahit anong matatanggap nito mula sa ahensya sa
buwis. Kung may nakaiskedyul na pasalitang pagdinig, magsasagawa ng kumperensya bago ang pagdinig
bilang bahagi ng pagkumpirma sa mga dokumento at katunayang gagamitin sa pagdinig.

Magsumite ng mga dokumento sa OTA sa pamamagitan ng paglakip ng mga ito sa iyong paunang liham
ng apela o anumang kasunod na liham. Maaari ka ring magsumite ng mga karagdagang dokumento sa
Office of Tax Appeals Portal (OTAP) at pag-log in sa iyong account at pag-upload ng mga dokumento sa
naaangkop na kaso ng mga apela.

Office of Tax Appeals ng Estado ng California

Oktubre 2024




PAGGAWA NG IYONG KASO

Maaari mo ring ipadala ang iyong mga karagdagang dokumento sa pamamagitan ng mga sumusunod na
paraan:

MAIL: State of California, Office of Tax Appeals
P.O. Box 989880
West Sacramento, CA 95798- 9880

FAX: (916) 492-2089

Isama ang pangalan at numero ng kaso sa lahat ng pakikipag-ugnayan sa OTA. Dapat ka ring magpadala
ng mga kopya ng anumang dokumento sa ahensya sa buwis.

Mga Buwis

Maaari kang magsama ng saksi 0 mga saksi sa iyong pagdinig, kung humiling ng pagdinig, o maging saksi
ka mismo, kung sa tingin mo ay matutulungan ka nitong mapatunayan ang iyong kaso. Kung nagpaplano
kang magsama ng saksi 0 mga saksi sa iyong pagdinig, dapat kang magbigay sa OTA ng listahan ng mga
saksi kasama ang kanilang impormasyon sa pakikipag-ugnayan at maikling paglalarawan ng katangian at
layunin ng testimonya ng bawat saksi. Kung eksperto ang iyong saksi, pakisuri ang Mga Panuntunan para
sa Mga Apela sa Buwis ng OTA para sa mga partikular na panuntunan para sa mga ekspertong saksi rito.

Maaari mong gamitin ang mga nakasulat na pahayag at affidavit ng saksi sa halip na padaluhin ang saksi sa
pagdinig. Ang mga pahayag at affidavit mula sa mga saksi ay dapat lagdaan sa ilalim ng parusa ng perjury
at isumite sa kabilang panig. Magkakaroon ng pagkakataon ang ahensya sa buwis na sagutin ang pahayag
o affidavit. Para sa mga panahong kailangan mong sundin upang napapanahong maisumite ang iyong
pahayag o affidavit ng saksi, sumangguni sa Mga Panuntunan para sa Mga Apela sa Buwis ng OTA rito.

